
ABŞ DÖVLƏT DEPARTAMENTİ 
Mətbuat Xidməti 

Dərhal yayım üçün 
12 sentyabr 2012 
2012/1422 
 

DÖVLƏT KATİBİ KLİNTON TƏRƏFİNDƏN BƏYANAT 

Benqazidə Amerika heyətinin ölümü haqqında bəyanat 

Dünən Liviyanın Benqazi şəhərində dörd amerikalı işçinin ölümü haqqında xəbərləri dərin kədər 
hissi ilə bölüşürəm. Onların arasında ABŞ-ın Liviyadakı Səfiri Kris Stivens və Xarici Xidmətin 
məlumat idarəetmə rəisi Sean Smit də olmuşdur. Biz hələ də digər iki şəxsin yaxın qohumlarına 
xəbər çatdırırıq. Qəlbimizlə onların ailələri və həmkarları iləyik.  

Xarici Xidmətin 21 illik veteranı Səfir Kris Stivens keçən gecə Benqazidəki idarəmizə edilən 
hücüm zamanı aldığı yaralardan vəfat etmişdir. 

Mən cəmi bir neçə ay öncə Liviyadakı bu posta Krisin andiçməsini qəbul etmə şərəfini 
yaşamışdım.  O, xidmətə, diplomatiyaya və Liviya xalqına olan sevgisi haqqında gözəl şəkildə 
danışırdı. Bu təyinat onun Mərakeşdə Sülh Korpusunun könüllüsü kimi başladığı Orta Şərq və 
Şimalı Afrika xalqları ilə yaxın əlaqələrin yaranmasına iyirmi illik sədaqətinin sonuncu 
göstəricisi idi. Liviyadakı münaqışə başlayandan Kris Benqazidə hadisə yerində olan ilk 
amerikalılardan idi. O, Liviya xalqına yeni və azad ölkə qurmağa kömək göstərmək üçün öz 
həyatını riskə atmışdı. Başladığı işi tamamlamaq üçün hər gününü yardım etməklə keçirirdi. Kris 
hətta özünü təhlükəyə atmalı olduğu zamanlarda belə Amerikanın dəyər və maraqlarını yaymağa 
sadiq idi.  

Sean Smit ailəli idi və iki uşaq atası idi. On il əvvəl Departamentə qoşulub. Kris kimi Sean da ən 
yaxşılarından idi. Benqaziyə gəlməmişdən əvvəl o, Bağdadda, Pretoriyada, Monrealda və 
Haaqada çalışmışdır.  

Dünənki hücumlarda itirdiyimiz bütün amerikalılar özlərini vətənlərinə qurban verdilər. Onların 
Liviya xalqına daha yaxşı gələcəyə çatmağa kömək etmək üçün həsr etdikləri həyatlarına qəsd 
edən bu vəhşi və qəddar hücumları qınayırıq.  

Amerikanın diplomat və inkişaf mütəxəssisləri hər gün ölkəmiz üçün ön cəbhədə dururlar. 
Onların hər birinin xidmətindən şərəf duyuruq.  

